
שנה ב' גליון פ'

נייעס אין שטעטל

פרשת בהעלותך, י"ח סיון תשפ"א לפ"ק

יעקב משה אינדארסקי     

א( איך האב געזיכט אן אכסניא צו שלאפן די ערשטע נאכט שבועות, אזוי ווי אלע משפחות 
האבן אריינגענומען געסט, האבן זיי נישט געהאט קיין איבעריגע פלאץ פאר מיר, האב איך געבעטן 
דעם אייבערשטן איך זאל יא קענען טרעפן אן אכסניא וואו צו שלאפן, שכח אייבערשטער איינע 

פון די אינגעלייט האבן צום סוף יא געהאט פלאץ פאר מיר. שכח אייבערשטער!

ב( ברוך השם עס האט זיך געעפענט נאך א בית המדרש "בית המדרש עצתו אמונה", אויף 
די טווינברידזש גאס, דאס איז די זעלבע גאס וואו איך וואוין, די וועג צום שול האט אפאר שכינים 
וואס האבן הינט ביי זיך אינדערהיים, איך האב געהערט פון אנדערע אינגעלייט אז די הינט קענען 
דעם  געבעטן  האב שטארק  איך  אדורך,  גייען  וואס  מענטשן  די  דערשרעקן  און  קומען  ארויס 
אייבערשטן אז ווען איך גיי דארט דורך זאלן זיי נישט ארויסקומען, שכח אייבערשטער זיי האבן 

זיך נישט באוויזן ווען איך בין דארט דורך געגאנגען.  

יואל שניטצלער   

נישט  זענען אויפגעשטאנען האבן מיר באמערקט אז ס'איז  ווען מיר   איין פרייטאג צופרי 
די סיבה דערפאר,  געוואוסט  נישט  יואל(, מיר האבן  )אין קרית  דירה  די  אין  וואסער  קיין  דא 
פארשטייט זיך מיר האבן אנגעהויבן בעטן דעם אייבערשטן אז מיר זאלן האבן וואסער, ווי וויכטיג 
עס איז יעדן טאג צו האבן וואסער, איז דאך פרייטאג פיל וויכטיגער, מ'דארף זיך צוגרייטן צום 

שבת, למעשה ביז א קורצע צייט האבן מיר צוריק באקומען דאס וואסער, שכח אייבערשטער!

ווען מיר האבן  פון תפילה,  גרויסקייט  די  אין  זיך איבערצייגט  אביסל שפעטער האבן מיר 
אויסגעפונען פון די שכנים אין אונזער בנין אז פון אלע זיבן און צוואנציג איינוואוינער אינעם בנין 

האבן מיר צוריק באקומען דאס וואסער צוויי שעה פריער פון די אנדערע איינוואוינערס!

צוליב דעם האט דער  ולרחבה  די שטעטל לארכה  וואקסט  ב( מיטן אייבערשטענ'ס הילף 
ראש ישיבה שליט"א מייסד געווען א דריטע בית המדרש אין שטעטל, אויף די טווינברידזש גאס 
"בית המדרש עצתו אמונה", אין די גאר נאנטע טעג און וואכן וועלן צוקומען נאך איינוואוינער 
אין דעם געגענט, אבער דערווייל איז די מנין אין בית המדרש זייער אויסגערעכנט, איינער פון די 
שכנים האבן געדארפט אוועקפארן צוליב א שמחה, איז די מנין געווען זייער מצומצם און מ'האט 
געדארפט צוקומען צו יעדע מתפלל, שבת אינדערפרי האבן מיר זיך דערזען אין בית המדרש אן 
מנין, מיר אלע האבן אנגעהויבן זייער שטארק צו בעטן דעם אייבערשטן מיר זאלן האבן מנין, און 
נאך אפאר מינוט איז אנגעקומען אן אומגעראכטענער מתפלל וואס האט משלים געווען דעם מנין, 

שכח אייבערשטער!  

         
               

              
דריטער בית המדרש אין שטעטל

מען גייט יעצט אריין אינעם דריטן יאר פון ווען די ערשטע משפחה 
האט זיך אהערגעצויגן אין שטעטל און מען האלט שוין ביים דריטן בית 

המדרש.

דער דריטער בית המדרש האט דער ראש ישיבה שליט"א א נאמען 
נאמען  דאס  איז  פאסיג  זייער  אמונה".  עצתו  המדרש  "בית  געגעבן 
נאכדעם וואס דער אינגערמאן וואס האט אוועק געגעבן זיין הויז פארן 
בית המדרש איז טאקע דער וואס טייפט די בריוון פון עצתו אמונה יעדן 
איינציגן טאג, איז נישט מער ווי פאסיג דעם נאמען פארן נייעם בית 

המדרש. 

שבת קודש פרשת במדבר - ערב שבועות תשפ"א איז געווען די 
ערשטע שבת וואס די בית המדרש האט געפענט אירע טויערן, לכבוד 
שליט"א  ישיבה  ראש  דער  איז  המדרש  בית  פונעם  באנייאונג  דעם 
ספעציעל געקומען דאווענען דעם ערשטן תפלה, וואס דאס איז געווען 
מיטן  וועלן  וואס  המדרש  בית  מתפללי  אלע  פאר  חיזוק  גרויסע  א 

אייבערשטענ'ס הילף דאווענען דארט יעדע וואך.

דער ראש ישיבה שליט"א האט געדאווענט קבלת שבת פארן עמוד 
א ווארימע דאווענען, נאכן דאווענען האט דער ראש ישיבה שליט"א 
ארום גערעדט אז ער זעהט אין דעם בית המדרש גאר א שיינעם עתיד, 

עס וועט נאך דא זיין שיינע זאכן.

יעצט  זיך  בויעט  המדרש  בית  נייעם  פונעם  גאס  דעם  אויף 
פרישע זעכצן הייזער, מען האפט נאך אויף דעם זומער עס צו קענען 
באנייען, אלע איינוואוינער פון דעם נייעם דעוועלאפמענט וועלן מיטן 
אייבערשטענ'ס הילף דאווענען אין דעם בית המדרש אלע תפילות יעדן 

שבת קודש.

אויף שבת קודש פרשת נשא איז שוין די בית המדרש געווען אפען 
אלע דריי תפלות, אפאר טיכטיגע אינגעלייט האבן אהערגעשטעלט א 

כשר'ע מקוה עס זאל זיין אין באניץ פאר שבת אינדערפרי.

ווען מען האט אנגעפרעגט דעם ראש ישיבה שליט"א וואס מען 
ראש  דער  האט  המדרש;  בית  נייע  א  עפענט  מען  ווען  וויסן  דארף 
ישיבה שליט"א זיך אנגערופן: "מען דארף איין זאך, מען דארף זיך ליב 
האבן איינער דעם צווייטן, דעמאלטס וועט דער בית המדרש האבן א 

געוואלדיגע הצלחה".

דער אייבערשטער זאל העלפן עס זאל ארויס קומען א קידוש השם 
פון דעם בית המדרש.

א שיינעם שבת געווען מיטן ראש ישיבה שליט"א
  נאך דעם הערליכן יום טוב שבועות וואס איז פארגעקומען אין 
ישיבה  ראש  דער  אז  בשורה  גוטע  די  געהערט  מען  האט  שטעטל, 
שליט"א וועט נאך פארבלייבן מיט אונז פאר ביז נאך שבת, וואס דאס 

האט מורא'דיג דערפרייט אלע משפחות אין שטעטל.

מען האט געהאט נאכאמאל די זכיה צו הערן דעם ראש ישיבה 
געהערט  זענען  שיעורים  הערליכע  עמוד.  פארן  דאווענען  שליט"א 
געווארן במשך דעם שבת - התחזקות אויף תורה ותפלה און התחזקות 

וויאזוי צו פירן א שטוב אויף דעם וועג וואס דער רבי לערנט מיט אונז.

בעיקר האט דער ראש ישיבה שליט"א ארום גערעדט פון די יסוד 
אויף וואס דער שטעטל באשטייט, דאס איז "רעדן צום אייבערשטן", 
אנדערע זאכן איז נישט דא אין שטעטל; זעהן ארויס צו גיין מיט די 
צום  רעדט  מען  וויאזוי  אויסלערנען  זיי  און  פעלד  אויפן  קינדער 
מען  דערנאך בעט  אייבערשטן,  דעם  דאנקט מען  קודם  אייבערשטן, 

וואס מען דארף האבן. 

דער אייבערשטער זאלן העלפן מען זאל קענען פאלגן אלעס וואס 
דער ראש ישיבה לערנט מיט אונז.

סימן טוב ומזל טוב 
מיט גרויס פרייד טוען מיר וואונטשן א הערצליכן מזל טוב פאר  

מרדכי אהרן היילפרין נ"י וזוגתו פערל תחי'
צו די אפשערן פון זייער אינגל יחזקאל נ"י למזל טוב

דער אייבערשטער זאל העלפן זיי זאלן זעהן אסאך אידיש נחת פון דעם קינד 
און פון אלע קינדער געזונטערהייט.



       ראש ישיבה שליט"א

פון 
דעם א  בריוו  

ח  דות 
אפטיילונג

איינמאל האט א איד געפרעגט דעם הייליגן רבין וויאזוי מען קען זוכה זיין צו ווערן 
א ערליכער איד? האט דער רבי געענטפערט דורך לערנען תורה, האט דער איד 

געזאגט: "איך קען נישט לערנען"? האט אים דער רבי גענטפערט.

דער געוואונער פון פאריגע וואך איז בערי יאקאבאוויטש נ"י
 קרית ברסלב ליבערטי

שיקט אריין די ענטפערס צו 845-379-1161 

ענטפערס פון פאריגע וואך

א נייע תורה! א נייע תורה! 

בְּעֶזְרַת ה' יִתְבָּרַךְ - עֶרֶב שַׁבָּת קוֹדֶשׁ פַּרְשַׁת בְּהַעֲלוֹתְךָ, י"ח סִיוָן, שְׁנַת 
תשע"ט לִפְּרַט קָטָן

מָרַת ... תִּחְיֶ'.

קִרְיַת  קַיין  זִיךְ אַרוֹיסְגֶעצוֹיגְן  אַז אִיר הָאט  חֵלֶק  אַייעֶר  אִיז  וואוֹיל 
בְּרֶסְלֶב, לִיבֶּערְטִי יצ"ו.

אִיר זֶענְט פוּן דִי עֲשָׂרָה רִאשׁוֹנִים צוּ בּוֹיעֶן אַ פְּלַאץ וואוּ מִיר וֶועלְן 
מְחַנֵךְ זַיין אוּנְזֶערֶע דוֹרוֹת בִּקְדוּשָׁה וּבְטָהֳרָה אוֹיפְ'ן וֶועג וִוי דֶער רֶבִּי הָאט 

אוּנְז גֶעלֶערְנְט וִוי אַזוֹי מוֹהֲרָא"שׁ הָאט אוּנְז דָאס אִיבֶּערְגֶעגֶעבְּן.

חֲכָמֵינוּ זִכְרוֹנָם לִבְרָכָה זָאגְן )מֶדְרָשׁ תַּנְחוּמָא עֵקֶב, סִימָן ו; הוּבָא בְּרַשִׁ"י דְבָרִים 
ח, א(: "אִם הִתְחַלְתָּ בְּמִצְוָה, גְמוֹר אוֹתָהּ", אִיר זֶענְט גֶעוֶוען פוּן דִי עֶרְשְׁטֶע 

מִשְׁפָּחוֹת וֶוען מִיר הָאבְּן גֶעעֶפְנְט דִי חֵדֶר אִין בְּרוּקְלִין, וִוילְיַאמְסְבּוּרְג 
אוּן אוֹיךְ פוּן דִי עֶרְשְׁטֶע מִשְׁפָּחוֹת אַרַיין צוּ שִׁיקְן אִינֶעם מֵיידְל סְקוּל, 

יֶעצְט זֶענְט אִיר דִי עֶרְשְׁטֶע צוּ עֶפֶענֶען מוֹסְדוֹת אִין לִיבֶּערְטִי.

קִינְדֶער  דִי  אוֹיפְצוּצִיעֶן  כּחַֹ  גֶעבְּן  אַייךְ  זָאל  אֵייבֶּערְשְׁטֶער  דֶער 
גֶעזוּנְטֶערְהֵייט צוּזַאמֶען מִיט אַייעֶר טֵייעֶרֶער מַאן נֵרוֹ יָאִיר.

אִיךְ פְרֵיי זִיךְ צוּ הֶערְן אַז אַייעֶר שְׁטוּבּ וֶועט דִינֶען אַלְץ אַן אַכְסַנְיָא 
לַתּוֹרָה וּלְתְּפִלָה, מֶען וֶועט אָנְהֵייבְּן בַּיי אַייךְ אִין שְׁטוּבּ מִיט אַ מִנְיָן.

אִין דֶעם זְכוּת זָאלְט אִיר הָאבְּן שֶׁפַע, בְּרָכָה אוּן הַצְלָחָה.

~~~~~~~~~~

בְּעֶזְרַת ה' יִתְבָּרַךְ - יוֹם ד' פַּרְשַׁת שְׁלַח, כ"ג סִיוָן, שְׁנַת תשע"ט לִפְּרַט 
קָטָן

לְכָּבוֹד מֵיין טֵייעֶרֶער ... נֵרוֹ יָאִיר.

אִיךְ הָאבּ עֶרְהַאלְטְן דַיין נְדָבָה פַאר דִי יְשִׁיבָה, יְיַשֵׁר כּחַֹ.

אִיךְ פְרַיי זִיךְ זַייעֶר אַז דוּ בִּיסְט גֶעגַאנְגֶען זוּמֶער אִין מֵיידְל קֶעמְפּ 
צוּזַאמֶען מִיט דִי יוּנְגֶעלַייט.

דִי  צְוִוישְׁן  חִיוּת  אַ  אַרַיינְבְּרֶענְגֶען  זָאלְסְט  זַייעֶר  דִיר  בֶּעט  אִיךְ 
יוּנְגֶעלַייט, יֶעדֶע שַׁבָּת זָאלְסְטוּ זֵיי צוּזַאמְנֶעמֶען סַיי פְרַייטִיג צוּנַאכְטְס, 
דִי  אִין  שַׁבָּת,  לְכָּבוֹד  מֵיידְלֶעךְ  דִי  מִיט  זִינְגֶען  גֵיין  וֶועלְן  וַוייבְּלֶעךְ  דִי 
זַייט זָאלְסְטוּ זִיצְן מִיט דִי יוּנְגֶעלַייט זִינְגֶען אַבִּיסְל זְמִירוֹת אוּן זִיךְ מְחַזֵק 
זַיין אִינְאֵיינֶעם. שַׁבָּת אִינְדֶערְפְרִי זָאלְסְטוּ זָאלְסְטוּ פָארְלֶערְנֶען סִפּוּרֵי 

מַעֲשִׂיוֹת אוּן בַּיי שָׁלֹשׁ סְעוּדוֹת זָאלְסְטוּ פָארְלֶערְנֶען שִׂיחוֹת פוּן רֶבִּי'ן.

טֵייעֶרֶער ..., עֶס גֵייט מִיר אִין לֶעבְּן אוֹיפְצוּשְׁטֶעלְן אַ קְהִילָה וָואס זָאל 
זַיין אַ פְּלַאץ פוּן תּוֹרָה וּתְפִלָּה בִּתְּמִימוּת וּבִּפְּשִׁיטוּת, אַ פְּלַאץ וואוּ מֶען 
וֶועט רֶעדְן פוּנֶעם אֵייבֶּערְשְׁטְן אָן בּוּשָׁה אוּן אַ פְּלַאץ וואוּ מֶען הָאט זִיךְ 

לִיבּ אֵיינֶער דֶעם צְוֵוייטְן אֲפִילוּ יֶעדֶער אֵיינֶער הָאט זַיינֶע דֵיעוֹת וְכוּ'.

אִיךְ הָאבּ אַרוֹיסְגֶעבְּרֶענְגְט אַ בַּאזוּנְדֶערֶע סֵפֶר תּוֹרָה פַאר דִי מֵיידְל 
קֶעמְפּ. 

~~~~~~~~~~

בְּעֶזְרַת ה' יִתְבָּרַךְ - ד' פַּרְשַׁת שְׁלַח, כ"ג סִיוָן, שְׁנַת תשע"ט לִפְּרַט קָטָן

לְכָּבוֹד ... נֵרוֹ יָאִיר.

אִיךְ הָאבּ עֶרְהַאלְטְן דַיין בְּרִיוו.

אַנְדֶערֶע  נַאכְט  יֶעדֶע  זוּכְן  זָאלְסְטוּ  פַארְוָואס  שְׁטוּבּ;  אִין  בְּלַייבּ 
תִּירוּצִים וואוּ צוּ גֵיין פַארְבְּרֶענְגֶען וְכוּ' וְכוּ', דוּ הָאסְט דָאךְ אַ טֵייעֶרֶע 
וַוייבּ תִּחְיֶ'! זִי וִויל פַארְבְּרֶענְגֶען מִיט דִיר, זִי וַוארְט אוֹיף דִיר אַ גַאנְצְן 
וָואס  מֶענְטְשְׁן  צוּ  לוֹיפְן  זָאלְסְטוּ  פַארְוָואס  שְׁמוּעֶסְן;  צוּ  אַבִּיסְל  טָאג 
דַארְפְן דִיר נִישְׁט פַאר דַיין אִינְטֶערֶעסֶע, זֵיי וִוילְן דִיר נָאר פַאר זֵייעֶר 

אֵייגֶענֶע אִינְטֶערֶעסְן.

אִיךְ שְׁרַייבּ דִיר דֶעם בְּרִיוו מִיט בְּלוּט פוּן מַיין הַארְץ, גְלֵייבּ מִיר אִיךְ 
הָאבּ נִישְׁט קַיין בְּרֶעקְל צַייט, קוֹים אוֹיף אַרָאפּ צוּ שְׁלִינְגֶען דִי שְׁפַּייעֶכְץ; 
מַאךְ זִיךְ אַ חֶשְׁבּוֹן וָואס אִיךְ הָאבּ אַלְץ צוּ טוּן אִין אֵיין טָאג... אִיךְ שְׁרַייבּ 
דִיר דֶעם בְּרִיוו מִיט בְּלוּט וַוייל אִיךְ וִויל דִיר הֶעלְפְן, דוּ בִּיסְט בַּיי מִיר 
בַּאלִיבְּט וִוי מַיינֶע אֵייגֶענֶע קִינְדֶער; יֶעדֶער תַּלְמִיד הַיְשִׁיבָה אִיז בַּיי מִיר 

וִוי אַן אֵייגְן קִינְד, נִישְׁט אַ בְּחִינָה נָאר בְּפּוֹעֵל מַמֶשׁ.

נִישְׁט אַרַיין אִין שְׁטוּבּ דַיין טֶעלֶעפָאן פוּן דִי אַרְבֶּעט, אִיךְ  בְּרֶענְג 
הָאבּ דִיר דָאס שׁוֹין אַזוֹיפִיל מָאל גֶעבֶּעטְן; עֶס שְׁטֶערְט דַיין וַוייבּ אַז דוּ 
רֶעדְסְט נִישְׁט מִיט אִיר, זִי וֵויינְט צוּ מִיר אִיךְ זָאל רֶעדְן צוּ דִיר, זִי הָאט 
דִיר לִיבּ, זִי וִויל הָאבְּן דֶעם לֶעבְּן פוּן נָאךְ דִי חֲתוּנָה וֶוען דַיין קָאפּ אִיז 
נָאךְ גֶעוֶוען קְלָאר אוּן רֵיין, וֶוען דוּ הָאסְט נָאר אִיר גֶעזֶען אוּן גֶעטְרַאכְט 

נָאר פוּן אִיר.

יֶעדֶע  רֵיין;  שְׁטוּבּ  דַיין  הַאלְט  אוּן  פוּנְדָאסְנַיי  אָן  הַיינְט  הֵייבּ 
אִיבֶּערִיגֶע מִינוּט וָואס דוּ הָאסְט אִין שְׁטוּבּ, לְמָשָׁל וֶוען דַיין וַוייבּ אִיז 
פַארְנוּמֶען מִיט דִי שְׁטוּבּ אַרְבֶּעט - זָאלְסְטוּ נֶעמֶען דֶעם חוּמָשְׁ'ל אָדֶער 
דֶעם מִשְׁנַיוֹתְ'ל וָואס זֵיי זֶענֶען דַיינֶע נָאנְטְסְטֶע חֲבֵרִים, זֵיי וֶועלְן דִיר 

קֵיינְמָאל נִישְׁט אָפְּלָאזְן.

זָאג אַפָּאר קַאפִּיטְלֶעךְ תְּהִילִים; בֶּעט פַאר דִיר, פַאר דַיין וַוייבּ אוּן 
קִינְדֶער. אִיךְ קֶען אוֹיךְ נוּצְן אַבִּיסְל תְּפִילָה פוּן דִיר, בֶּעט פַאר מִיר אִיךְ 
זָאל הָאבְּן כּחַֹ מַמְשִׁיךְ זַיין וַוייטֶער מִיטְ'ן מְשַׁמֵשׁ זַיין דֶעם רֶבִּי'ן; וִוי נִישְׁט 

וִוי הָאסְטוּ דָאךְ מְקַבֵּל גֶעוֶוען פוּן מִיר אַבִּיסְל גוּטְס וְכוּ' וְכוּ'.

בְּנוֹגֵעַ וְכוּ'; מוֹהַרָא"שׁ אִיז דָארְט וואוּ מֶען רֶעדְט פוּן אִים אוּן וואוּ מֶען 
טוּט וָואס עֶר הָאט גֶערֶעדְט אוּן גֶעשְׁרִיבְּן אַלֶע זַיינֶע יָארְן וד"ל.

דֶער אֵייבֶּערְשְׁטֶער זָאל הֶעלְפְן זָאלְסְט הָאבְּן הַצְלָחָה אִין אַלֶע עִנְיָנִים.

~~~~~~~~~~

